
Ágrip 

Frá árinu 2013 hafa fiskirannsóknir árlega farið fram á vatnasvæði  Langadalsár með því 

markmiði að vakta breytingar á umhverfi, hrygningu og nýliðun fiskistofna auk þess sem 

fylgst er með lífssögulegum þáttum laxfiska.  Alls veiddust 453 laxar í ánni sumarið 2015 og 

árið varð í hópi bestu veiðiára sem komið hafa í ánni.  Frá árinu 2004 hefur laxveiði  í 

Langadalsá verið góð og hefur verið borin uppi af öflugum smálaxagöngum.  Í kjölfarið hefur 

hrygning laxa aukist og var áætluð 1,1 milljónir hrogna haustið 2015 sem svarar til 1,3 

hrogna/m2.  Nýliðun seiða hefur að sama skapi aukist í samanburði við mælingar árin 1985-

1990 og 1997-2001 og mældist heildarþéttleiki seiða á flatareiningu haustið 2015 sá mesti frá 

upphafi mælinga.  Laxaseiðin í öllum aldurshópum mældust smærri en undanfarin ár. 

Meðalvatnshiti Langadalsár var lægri sumarið 2015 en sést hefur í fyrri mælingum en 

vorhitinn (apríl – maí) var þó nærri meðallagi. 

 

Lykilorð: lax, bleikja, vatnshiti, hrygning, seiðavísitölur, hreisturathuganir 

Inngangur 

Langadalsá við Ísafjarðardjúp er í hópi öflugustu veiðivatna á Vestfjarðakjálkanum.  Áin er 

dragá, alls 24 km að lengd en fiskgeng 21,1 km eða langleiðina að upptökum sínum á 

Þorskafjarðarheiði og Steingrímsfjarðarheiði (Sigurður Már Einarsson og Ingi Rúnar Jónsson 

2014b).  Lax er ríkjandi í veiðinýtingu í ánni en auk þess er bleikja algeng, en hefur fækkað 

mjög undanfarinn áratug.  Laxveiði hefur verið góð í ánni síðastliðin 10 ár eftir mikla lægð í 

veiðinni á níunda og tíunda áratugnum sem rakin hefur verið til erfiðra umhverfisskilyrða, auk 

þess sem hrygning var sennilega oft á tíðum talin of lítil til að fullnýta framleiðslugetu árinnar 

(Sigurður Már Einarsson og Ingi Rúnar Jónsson 2014b). 

Í þessari skýrslu er grein gerð fyrir niðurstöðum vöktunarrannsókna á laxastofni 

Langadalsár árið 2015.  Rannsóknirnar eru hliðstæðar rannsóknum Veiðimálastofnunar í 

fjölmörgum vatnsföllum hérlendis sem gerðar eru til að fylgjast með veiðinýtingu, hrygningu, 

nýliðun og lífssögulegum þáttum fiskistofna.  Árlegar rannsóknir hafa áður farið fram á 

seiðabúskap Langadalsár, fyrst árin 1985 - 1990 og síðan á ný frá árinu 1997 - 2001 (Sigurður 

Már Einarsson 1986, 1987, 1988, 1989, 1990, 1998, 1999, Sigurður Már Einarsson, 

Friðþjófur Árnason og Rúnar Ragnarsson 2000, Sigurður Már Einarsson og Björn 

Theódórsson 2002).  Rannsóknir hófust síðan á ný árið 2013 (Sigurður Már Einarsson og Ingi 

Rúnar Jónsson 2014a, Sigurður Már Einarsson, Ingi Rúnar Jónsson og Ásta Kristín 

Guðmundsdóttir 2015) og samhliða þeim fór fram kortlagning og mat á búsvæðum árinnar 

(Sigurður Már Einarsson og Ingi Rúnar Jónsson 2014b). 

 

Aðferðir 

Stangaveiðin í Langadalsá er færð í veiðibók og skráð í rafrænan gagnagrunn 

Veiðimálastofnunar og Fiskistofu þar sem unnin er tölfræði um veiðina.  Í veiðibókum koma 

fram einstaklingsskráningar fyrir fisktegund, veiðidag, veiðistað, lengd og þyngd fiska, gerð 

agns og hvort fiski sé landað eða sleppt (Guðni Guðbergsson 2015).  Veiðinni 2015 var skipt í 

smálax (1 ár í sjó) og stórlax (2 ár í sjó) og var miðað við að skipting milli þessara hópa væri 

við 3,5 kg hjá hrygnum og 4,0 kg hjá hængum.   

Fjöldi laxahrygna sem gekk árlega í Langadalsá var áætlaður fyrir tímabilið 1950 – 

2015.  Fjöldinn var áætlaður út frá veiðigögnum í gagnagrunni Veiðimálastofnunar og 

gögnum Arons Jóhannssonar um veiði í Langadalsá 1950-1973 og 1976-1977.  Veiðihlutfall í 

laxveiði var áætlað 50% á eins árs hrygnum og 70% á tveggja ára hrygnum sem er algengt í 

íslenskum ám (Guðni Guðbergsson og Þórólfur Antonsson 2008, Ingi Rúnar Jónsson o.fl. 

2008).  Tillit var tekið til sleppinga á lifandi laxi (veiða – sleppa) og áætluð 30% endurveiði á 

slepptum löxum (Guðni Guðbergsson og Sigurður Már Einarsson 2007).  Aðferðum við mat á 

hrognafjölda í heild og á flatareiningu hefur áður verið lýst (Sigurður Már Einarsson og Ingi 

Rúnar Jónsson 2014b).  

Seiðarannsóknir fóru fram 16. – 17. september 2015 og rafveitt var á sömu stöðvum 

og árin 2013 og 2014 (1. mynd).  Aðferðum við sýnatökur og úrvinnslu seiðagagna hefur áður 

verið lýst (Sigurður Már Einarsson og Ingi Rúnar Jónsson 2014b). 

Aldursgreind voru 21 hreistursýni sem safnað var úr laxveiðinni 2015.  Aðferðum við 

söfnun, myndgreiningu og úrvinnslu hreistursýna hefur áður verið lýst (Sigurður Már 

Einarsson og Ingi Rúnar Jónsson 2014b). Vatnshiti hefur verið skráður með síritandi hitamæli 

í Langadalsá frá 2001, en þó ekki samfellt. Sumarið 2001 var mælirinn staðsettur rétt neðan 

við brú við Neðri Bakka, en frá hausti 2001 til 2005 var hann staðsettur við brú við Bakkasel. 

Síðan 2013 hefur hann verið staðsettur við brú við Neðri Bakka. Vatnshiti var mældur á 

klukkustundar fresti. 

 

Niðurstöður 

Stangaveiðin 

Stangaveiðin í Langadalsá sumarið 2015 reyndist gjöful, en þá veiddust 453 laxar og 11 

bleikjur (tafla 1).  Alls veiddust 398 eins árs laxar úr sjó (88,3%) og 54 tveggja ára laxar 

(11,7%) (tafla 2).  Í stangaveiðinni var 69 löxum sleppt (veitt og sleppt) en engri bleikju (tafla 

1).  Sleppingar í veiðinni eru einkum stundaðar á tveggja ára laxi en 66,7% stórlaxa var 

sleppt, en 8,3% eins árs laxa (tafla 1).   

 Hængar voru um 61% smálaxaveiðinnar og voru einnig í meirihluta stórlaxaveiðinnar 

(53,1%).  Hængar voru að meðaltali nokkru þyngri en hrygnur bæði hjá eins árs og tveggja 

ára laxi, en eins árs laxinn var að meðaltali 2,17kg en tveggja ára laxinn 5,06kg (tafla 2). 

 Laxveiðin fór mjög hægt af stað sumarið 2015 og fyrsti laxinn veiddist ekki fyrr en 6. 

júlí.  Eftir það fór veiðin að taka við sér en besta veiðivikan var 13. – 19. ágúst er 88 laxar 

veiddust (2. mynd). Mesta veiðin var 83 laxar á veiðistað 9, en einnig var góð veiði á 

veiðistöðum 18, 20 og 27. Laxveiðin sumarið 2015 var í hópi bestu veiðiára í Langadalsá 

(4. mynd) og reyndist veiðin sú þriðja besta frá upphafi veiðinýtingar í Langadalsá en 

meðalveiði í ánni frá 1950 er 179 laxar.  Sleppingar laxa í veiðinni (veiða-sleppa) eru að vinna 

sér sess í Langadalsá.  Laxi var fyrst sleppt í ánni árið 1999, en frá árinu 2011 hefur orðið 

hröð þróun sem einkum á við sleppingar á tveggja ára laxi en þessi ár hefur um 74% stórlaxa 

verið sleppt í stangaveiðinni. 

 Frá árinu 2004 hefur laxveiði í Langadalsá verið góð og er meðalveiðin á þessu 

tímabili um 320 laxar.  Miklar sveiflur einkenna þó veiðin síðustu ár þar sem veiðin var 



 3 

fremur slök 2012 og 2014 en 2013 og 2015 á hinn bóginn með þeim bestu í sögu 

laxveiðinýtingarí ánni (4. mynd). 

 Allt fram til um 1990 var mikil fylgni í fjölda smálaxa og stórlax í veiðinni í 

Langadalsá (6. mynd). Þá verða n.k. fasaskipti þar sem smálaxi fjölgar, en stórlaxi hins vegar 

ekki. Laxveiðin undanfarin ár hefur því verið borin uppi af sterkum smálaxagöngum. Þegar 

horft er á einstaka gönguseiðaárganga, voru endurheimtir stórlaxar oft svipað margir eða fleiri 

en endurheimtir smálaxar úr sama árgangi. Síðastliðin 15-20 ár hefur hlutfall stórlaxa hins 

vegar lækkað verulega og hefur yfirleitt verið á bilinu 20-25%. (7. mynd).   

 

Hreisturrannsóknir 

Greind voru 21 hreistursýni af laxi úr veiðinni 2015. Flest sýnanna (18) voru af smálaxi 

(85,7%) en 3 sýni voru aldursgreind með tveggja ára sjávardvöl (14,3%) þar af var einn lax að 

ganga í annað sinn til hrygningar í ánni (tafla 3).  Lax með eins árs ferskvatnsdvöl (tafla 3) er 

af eldisuppruna, sennilega frá sleppingum gönguseiða í ánni, og var hluteild eldislaxa 4,8% af 

sýnafjölda. Önnur sýni voru öll af náttúrulegum uppruna og var ferskvatnsdvöl laxa að 

meðaltali 4,05 ár og dvöldu þeir á bilinu 3 -5 ár í ánni fram að sjógöngu. 

 

Laxahrygning 

Laxahrygningin haustið 2015 er áætluð 1,1 milljónir hrogna eða 1,6 hrogn/m2 (8. mynd, 9. 

mynd)  Frá 1950 er árleg hrygningin áætluð að meðaltali um 0,5 milljónir hrogna og 0,7 

hrogn/m2.  Frá árinu 2004 hefur hrygning laxa vaxið í ánni og er um 0,9 milljónir hrogna og 

1,3 hrogn/m2 að meðaltali.  

 

Seiðaathuganir 

Í seiðaathugun dagana 16. – 17. september 2015 veiddust laxaseiði og bleikjuseiði, en aðrar 

tegundir ferskvatnsfiska komu ekki fyrir (tafla 4).  Laxaseiði voru ríkjandi á veiðistöðum.  

Þéttleiki þeirra var að meðaltali 20, 4 seiði/100 m2, en þéttleiki bleikjuseiða 2,6 seiði/100 m2 

(tafla 4).  Hjá laxi komu fyrir 6 aldurshópar seiða frá 0+ - 5+ (tafla 4, 10. mynd), en hjá 

bleikju komu fyrir tveir aldurshópar (0+ og 1+). Samanlagður þéttleiki (seiðavísitala) 

laxaseiða á veiðistöðum mældist mestur á stöð 3 (Kirkjuból), en minnstur þéttleiki á stöð 1 

efst í ánni.  Vorgömul seiði veiddust aðeins á neðri hluta Langadalsár á stöðvum 3 til 5.  

Þéttleiki þeirra var mjög lítill og seiðin voru mjög smá (tafla 4, tafla 6, 10. mynd).  Stærð 

þeirra gaf til kynna að þau hefðu klakist mjög seint um sumarið.  Laxaseiði á öðru til fjórða 

ári komu fyrir á öllum öðrum veiðistöðum og auk þess sem fram komu laxaseiði á fimmta 

(stöð 4) og sjötta ári (stöð 2).  Þéttleiki laxaseiði haustið 2015 var mjög svipaður og mældist 

haustið 2014 (tafla 5) en þéttleiki laxaseiða á flatareiningu hefur aldrei áður mælst svo hár í 

Langadalsá (tafla 5, 11. mynd)  Aldurshóparnir 1+ til 3+ mælast allir öflugir sem er fremur 

óvenjulegt í Langadalsá.  Yfirleitt hefur einn þessara árganga mælst góður (eða tveir) en 

hinir/hinn þá slakari. 

 Meðallengdir laxaseiða á fyrsta ári voru 2,9 cm, 4,9 á öðru ári, 7,2 á þriðja ári og 9,1 á 

fjórða ári (tafla 6).  Meðallengdir aldurshópa frá 0+ til 3+ voru bornar saman í sýnum frá 1987 

til 2015 en þá var veitt á svipuðum árstíma.  Vöxturinn haustið 2015 var í öllum tilfellum 

undir meðaltali og reyndist áþekkur vexti laxaseiða árin 1987 til 1990 (12. mynd).  

Holdastuðull laxaseiði mældist á bilinu 0,88-1,03 eftir einstökum aldurshópum.  Mjög fáar 

mælingar liggja að baki meðaltals holdastuðli seiða á fyrsta ári, fimmta og sjötta ári.  Seiði á 

fyrsta ári voru mjög smá og er nákvæmni vigtar ekki nægileg til að meta þyngd þeirra af 

nægilegri nákvæmni. 

 

Vatnshitamælingar 

Meðalvatnshiti Langadalsár var lægri sumarið 2015 en sést hefur í fyrri mælingum (13. 

mynd). Vorhitinn (apríl – maí) var þó nærri meðallagi.  

 

Umræður 

Þegar rýnt er í tölur um laxveiði í Langadalsá frá upphafi veiðinýtingar í ánni kemur 

greinilega fram að góðæri hefur ríkt í ánni síðasta áratug og laxveiði hefur aldrei verið eins 

góð og undanfarin ár.  Mikil veiði var reyndar í ánni um nokkurra ára skeið um 1970.  

Verulegar breytingar hafa á hinn bóginn orðið á stofninum á þessum tíma.  Í góðærinu sem 

ríkt hefur undanfarinn áratug er veiðibatinn drifinn áfram af mjög góðri smálaxaveiði en áður 

fyrr var stórlax miklu algengari og oft yfir 50% af veiðinni.  Í raun hafa fasaskipti átt sér stað 

þar sem bæði smálaxi og stórlaxi fækkaði mjög á níunda áratugnum en smálaxi hefur fjölgað 

mjög einkum undanfarin 10 ár á meðan að stórlaxinnn hefur sýnt lítil merki um bata. 

 Í rannsóknum á Langadalsá (Sigurður Már Einarsson og Ingi Rúnar Jónsson 2014b) 

hefur verið sýnt fram á að fækkun stórlaxa á níunda áratugnum hafði gríðarleg áhrif á 

hrygningu og nýliðun í ánni.  Hrygningin minnkaði þá mjög í kjölfar samdráttar í veiðinni og 

í tvo áratugi er mjög líklegt að hrygningin hafi oft á tíðum ekki náð æskilegum 

viðmiðunarmörkum til að fullnýta framleiðslugetu búsvæðanna.  Laxgengd var bæði lítil þessi 

ár auk þess sem veiðiástundun hefur sennilega verið of mikil miðað við laxagöngur.  Þetta 

kemur m.a. vel fram í því að seiðaframleiðsla á þessum árum var mun lægri en undanfarin ár 

þegar hrygning og nýliðun er allt önnur en á þessum tíma.  Laxveiðin fer síðan að aukast eftir 

síðustu aldamót.  Mikil hlýnun hefst um miðjan tíunda áratuginn bæði í ferskvatni og sjó.  

Hlýnun ferskvatnsins hefur valdið auknum vexti seiða og lækkað aldur gönguseiða, sem þýðir 

minni afföll á seiðum og aukna seiðaframleiðslu árinnar.  Þá hefur sjór á Íslandsmiðum 

hlýnað um 1-2°C frá því um miðjan tíunda áratuginn  (Valdimarsson o.fl. 2012).  

Endurheimtur laxa í sjávardvölinni hafa almennt verið mjög góðar undanfarinn áratug, en 

mikill og óútskýrður breytileiki hefur þó átt sér stað undanfarin 4 ár  þar sem lágar heimtur úr 

sjávardvölinni voru á laxi sem gekk í árnar árin 2012 og 2014 en árin 2013 og 2015 voru 

endurheimtur mjög góðar.  Breytingar hafa einnig orðið á veiðifyrirkomulagi í Langadalsá, 

þar sem nú eru eingöngu leyfðar veiðar á flugu og skylt er að sleppa öllum laxi yfir 70 cm að 

stærð.  Einnig hafa sleppingar aukist á eins árs laxi.  Þessar aðgerðir eru einnig mikilvægar til 

að efla hrygningu og sjálfbæra veiðinýtingu í ánni. 

 Vorið og sumarið 2015 var kalt á Íslandi.  Hitastig hefur m.a. bein áhrif á klaktíma 

hrogna (Crisp 1981) og það tekur um 500 gráðudaga frá hrygningu að klaki laxaseiða.  

Laxaseiðin hafa því klakist óvenjulega seint sumarið 2015 og miðað við að rúmlega 500 

gráðudaga þurfi til að seiðin klekist úr hrogni hefur klakið í Langadalsá ekki verið fyrr en í 

byrjun ágúst (13. mynd).  Köld ár leiða þannig til að nýklakin seiði fá lítinn tíma til vaxtar þar 

til vetur gengur í garð sem getur valdið miklum afföllum á viðkomandi árgangi.  Einnig hefur 

vatnshitinn áhrif á vöxt seiða sem var mun lakari en undanfarin ár sem getur haft áhrif á 

dvalartíma í ferskvatni og aukið afföll í ferskvatnsdvöl seiðanna. 

 Langadalsá er önnur af öflugustu veiðiám á Vestfjörðum.  Í þessum landshluta hefur 

uppbygging fiskeldis hafist af miklum krafti og uppi eru hugmyndir og áform um enn frekari 

uppbyggingu bæði í Ísafjarðardjúpi og í suðurfjörðum Vestfjarða.  Afar mikilvægt er að 

uppbygging fiskeldis hafi ekki neikvæð áhrif á villta stofna á svæðinu.  Náttúrulegir 

fiskstofnar geta lent undir miklu álagi við slíkar aðstæður m.a. vegna fisksjúkdóma, 

sníkjudýra og erfðablöndunar.  Mikilvægt er að grunnþekking á vistkerfum í straumvatni sé 

fullnægjandi og fullt tillit sé tekið til verðmætra hlunninda sem felast í nýtingu 

ferskvatnsfiska. 

Langadalsá er vatnasvæði þar sem sjálfbærar veiðar á laxfiskum gefa af sér góðar 

tekjur til eigenda veiðiréttar og er ennfremur það vatnasvæði þar sem þekking á fiskstofnum 

er meiri en víðast hvar annars staðar á Vestfjörðum.  Skýrslur um veiðinýtingu eru mjög 

nákvæmar allt frá árinu 1950, auk þess sem mat á hrygningu laxa og búsvæðum liggur fyrir.  

Þá er áin vöktuð m.t.t. breytinga á seiðaframleiðslu og til er löng gagnaröð hreistursýna þar 

sem unnt er að fylgjast með breytingum á lífssögulegum þáttum laxastofns árinnar auk þess 

sem reglubundin söfnun gefur til kynna hvort fiskur af eldisuppruna gangi inn í ána.  Mjög 

æskilegt væri að efla enn vöktun árinnar og bæta við sjálfvirkri talningu göngufiska með 

fiskteljara sem komið yrði fyrir neðarlega í ánni.   Slík talning leiðir m.a. til að mat á 

stofnstærð verður nákvæmt sem gerir alla útreikninga um sjálfbæra nýtingu árinnar 

nákvæmari, auk þess sem unnt er að meta betur hugsanleg ytri áhrif á stofninn t.d. vegna 

hugsanlegra áhrifa a frá eldisfiski.  

Töflur 
 

Tafla 1.  Stangaveiðin í Langadalsá árið 2015 eftir tegundum 

laxfiska. Hlutdeild laxa sem sleppt var í veiðinni er sýnd 

(veitt og sleppt). 

Tegundir Veiði Landað Sleppt % sleppt

Lax alls 453 384 69 15,2

Lax 1 ár í sjó 398 365 33 8,3

Lax 2 ár í sjó 54 18 36 66,7

Bleikja 11 11 0 0,0  
 

 

 

 
Tafla 2. Laxveiði á stöng í Langadalsá árið 2015, skipt eftir kynjum og sjávaraldri. Fjöldi 

ókyngreindra fiska er uppreiknaður í veiðinni. 

fj mþ % fj mþ % fj mþ

1 243 2,24 60,9 156 2,05 39,1 399 2,17 88,3

2 28 5,3 52,8 25 4,8 47,2 53 5,6 11,7

Samtals 271 2,55 60,0 181 4,59 40,0 452 3,92 100,0

AllsHængar HrygnurSjávar 

aldur

Hlutfall eftir 

sjávaraldri

 
 

 

 

 
Tafla 3. Aldurssamsetning og kynjahlutfall laxa samkvæmt greiningu hreistursýna úr 

Langadalsá 2015. ÓÞ= Kyn ekki greint,  * = Lax sem var að ganga í annað sinn til 

hrygningar. 

Hæ Hr ÓÞ Alls Hæ Hr Alls

1 0 1 0 1 0 0 0 1 4,8

2 0 0 0 0 0 0 0 0 0,0

3 2 0 0 2 0 1 1 3 14,3

4 4 4 3 11 1 1* 2 13 61,9

5 3 1 0 4 0 0 0 4 19,0

Fjöldi 9 6 3 18 1 2 3 21

% 100

Fjöldi %

85,7 14,3

Ferskvatn

1 ár í sjó 2 ár í sjó

 
 

 

 

 

 
Tafla 4. Vísitala seiðaþéttleika lax og bleikju (fjöldi seiða/100 m2) eftir stöðvum og aldri í Langadalsá 16. 

– 17. september 2015.  

0+ 1+ 2+ 3+ 4+ 5+ samtals 0+ 1+ 2+ samtals

1 262 0,0 1,9 1,1 2,3 0,0 0,0 5,3 0,0 0,0 0,0 0,0

2 197 0,0 14,7 3,0 4,1 0,0 0,5 22,3 0,0 0,0 0,0 0,0

3 148 2,0 31,1 12,2 8,1 0,0 0,0 53,4 10,8 1,4 0,0 12,2

4 239 1,3 7,9 2,9 4,6 0,8 0,0 17,6 2,1 0,8 0,0 2,9

5 296 0,3 5,1 4,7 2,4 0,0 0,0 12,5 0,0 0,0 0,0 0,0

6 258 0,0 0,0 5,8 5,4 0,0 0,0 11,2 0,0 0,4 0,0 0,4

Allar 1400 0,6 10,1 5,0 4,5 0,1 0,1 20,4 2,2 0,4 0,0 2,6

Stöð Svæði m
2

Lax Bleikja

 
 

 



 9 

 

Tafla 5. Þéttleiki laxaseiða (fjöldi seiða / 100 m2) í Langadalsá árin 1985 –2015, skipt eftir aldri seiða.  

Ár Dagsetning Svæði m
2

Fjöldi 

stöðva 0+ 1+ 2+ 3+ 4+ 5+ 6+ Alls

1985 8.7.1985 2724 7 0,0 0,7 0,8 0,8 1,9 0,2 0,0 4,4

1986 29.7.1986 2590 6 0,0 1,7 3,7 1,0 0,7 0,4 0,1 7,5

1987 19.8.1987 2179 5 0,1 0,1 2,5 2,8 0,1 0,0 0,0 5,6

1988 7.8.1988 1927 5 1,3 2,7 0,0 1,7 0,8 0,0 0,0 6,4

1990 11.8.1990 2297 5 0,5 0,4 5,0 3,2 0,1 0,1 0,0 9,3

1997 27.10.1997 1251 5 3,8 0,8 0,2 3,7 0,0 0,0 0,0 8,5

1998 30.9.1998 974 5 0,1 10,3 1,3 1,1 0,8 0,0 0,0 12,8

1999 7.10.1999 1482 5 0,3 0,2 5,0 0,2 0,0 0,0 0,0 5,7

2000 23.9.2000 1189 5 0,0 0,9 1,2 2,1 0,0 0,0 0,0 4,2

2001 10.10.2001 1523 4 0,0 0,2 0,4 0,4 0,1 0,0 0,0 1,0

2013 27.8.2013 1663 6 1,7 6,9 6,9 1,7 0,0 0,0 0,0 17,2

2014 3.9.2014 1490 6 5,7 5,3 7,6 2,3 0,3 0,0 0,0 21,3

2015 17.9.2014 1400 6 0,6 10,1 5,0 4,5 0,1 0,1 0,0 20,4

1,1 2,5 2,9 1,7 0,4 0,1 0,0 9,6Meðaltal  
 

 

Tafla 6. Meðallengdir (cm) aldurshópa laxaseiða í Langadalsá árin 1985 – 2015. Staðalfrávik (Sd) og fjöldi í 

hópum er einnig gefinn. 

 

Ml SD n Ml SD n Ml SD n Ml SD n Ml SD n Ml SD n Ml SD n

1985 4,5 0,21 21 6,1 0,53 23 7,9 1,09 23 8,7 0,84 45 11,1 1,347 7

1986 4,6 0,33 44 6,6 0,46 93 7,9 0,30 27 9,0 0,717 20 10,1 0,721 11 13,6 1

1987 3,7 0 2 5,3 0,14 2 7,5 0,48 55 9,6 0,80 64 10,9 1

1988 2,8 0,17 18 5,7 0,58 46 8,8 0,58 29 10,0 0,71 15

1990 3,1 0,24 14 4,8 0,32 9 7,0 0,65 100 8,1 0,87 72 10,3 4

1997 3,9 0,42 42 6,1 0,54 10 7,5 0,28 2 9,5 1,04 48

1998 3,5 1 5,8 0,39 91 8,3 0,39 11 9,6 0,82 9 10,2 0,424 7

1999 5,3 0,29 4 7,9 0,82 60 11,3 0,64 2

2000 5,7 0,64 10 7,4 0,57 14 9,3 1,15 25

2001 6,7 0,40 3 7,6 0,64 6 9,1 0,93 7 11,3 1

2013 3,5 0,25 29 5,7 0,45 115 7,3 0,62 114 9,6 0,89 28

2014 3,6 0,3 105 5,7 0,4 72 7,6 0,8 104 9,2 0,9 34 10,4 0,5 4

2015 2,92 0,27 7 4,9 0,46 114 7,2 0,78 63 9,1 0,85 58 12 1,84 2 13 1

Meðaltal 3,4 0,2 27,3 5,5 0,4 41,6 7,3 0,6 53,8 9,1 0,8 32,8 10,2 0,8 13,4 11,1 1,0 4,8 13,6 1,0

Ár

6+5+4+0+ 1+ 2+ 3+

 
 

Tafla 7.  Holdastuðull  (K) laxaseiða eftir aldri 

þeirra í seiðarannóknum 16.-17. september 2015. 

Fjöldi mældra seiða og staðalfrávik er gefið.  

Aldur K Fjöldi SD

0+ 0,88 3 0,052

1+ 0,97 116 0,088

2+ 1,02 63 0,056

3+ 1,03 58 0,109

4+ 0,98 2 0,035

5+ 0,93 1  

 1. mynd. Rafveiðistaðir (rauðir þríhyrningar og númer) í  Langadalsá (1-

5) og Efrabólsá (6) haustið 2015. 

2. mynd.  Vikuleg veiði á laxi og samanlögð (cumulative) veiði (%) eftir vikum í 

Langadalsá 2015. 

3. mynd. Stangaveiði á laxi eftir veiðistöðum, í Langadalsá árið 2015. 

4. mynd.  Árlegur fjöldi stangaveiddra laxa í Langadalsá 1950 til 2015, auk 

meðalveiði tímabilsins. 

5. mynd. Hlutfall slepptra laxa í laxveiðinni í Langadalsá 1990 – 2015, skipt í smálax og 

stórlax. 

6. mynd. Stangaveiðin á laxi í Langadalsá, skipt eftir sjávaraldri, tímabilið 1950-2015. 

7. mynd. Hlutfall smálaxa (1 árs lax úr sjó) og stórlaxa (2 ára lax úr sjó) úr hverjum 

gönguseiðaárgangi, sem skilar sér í veiði, í Langadalsá frá 1949-2013. 

8. mynd. Áætlaður hrognafjöldi úr hrygningu laxa á vatnasvæði Langadalsár árin 1950 til 

2014. Meðalfjöldi hrogna á ári fyrir tímabilið er sýndur. 
 

 

 

 
9. mynd. Áætlaður fjöldi laxahrogna á flatareiningu (hrogn/m2) í Langadalsá árin 1950 til 

2015. 

10. mynd.  Lengdardreifing og aldur laxaseiða eftir veiðistöðum í seiðarannsóknum í Langadalsá 16-17. 

september 2015. 

11. mynd. Vísitala seiðaþéttleika (fjöldi seiða/100m2) mismunandi aldurshópa laxaseiða í 

Langadalsá árin 1985-2015. Mt (græn lína) sýnir meðaltal heildar seiðavísitölu á 

tímabilinu. 

12. mynd.  Samanburður á meðallengdum 0+ til 3+ laxaseiða í Langadalsá 1987-2015. 

13. mynd. Meðalvatnshiti hvers mánaðar í Langadalsá 2001-2005 og 2013-2015. 

 

 

 



 17 

0

100

200

300

400

500

600

700

800

0

50

100

150

200

250

Nóv Des. Jan. Feb. Mar. Apr. Maí Jún. Júl. Ágú.

Sa
m

an
lö

gð
 t

íð
n

i °
C

D
ag

gr
áð

u
r°

C

Mánuðir

Langadalsá 2014-2015

Daggráður Cum

 
14. mynd.  Fjöldi og samanlagður fjöldi (cumulative) daggráða í Langadalsá frá nóvember 2014 til loka ágúst 

2015. 

